«Шүрәле бәйләү»
(Технологик карта)
Гүзәл ӘХМӘДУЛЛИНА,

Балтач районы Алан төп мәктәбенең технология укытучысы
Мәктәптә технология дәресләре алып барам. Укучыларны төрле кул эшләренә өйрәтәм, әлеге эшләрне эшләргә кызыксыну уятырга тырышам. Иң мөһиме әлеге эшләрне үзебез уйлап табып эшлибез.
	Эш төре
	Рәсеме
	Кирәкле әйберләр

	I. Шүрәленең гәүдә өлешен бәйләү

Крючок белән 5 күз җыябыз, аны тоташтырабыз һәм урындык киезе сыман (2 тапкыр чалынган багана белән) 12–15 см тирәсе бәйлибез. Бер-ике күзәнәкне киметә барып, «мунчала» бәйләме белән өскә таба гүдә өлешен бәйләп менәбез

	Яшел төстәге бәйләү җебе, 2 нче номерлы крючок, кайчы

	II. Шүрәленең баш өлешен бәйләү
Гәүдә өлешен формалаштырганчы, бары тик кечерәк итеп, баш өлешен бәйлибез (бит өлешенә гади бәйләү кулланырга)

	Яшел төстәге бәйләү җебе, 2 нче номерлы крючок, кайчы

	III. Шүрәленең кулларын, аякларын гәүдәгә туры китереп бәйләргә. Кул өлешләрен, икенчерәк төс кулланып, җепне озынрак калдырып бәйләргә

	Көрән, яшел, сыек яшел төстәге бәйләү җепләре, 2 нче номерлы крючок, кайчы

	IV. Мөгезен, колакларын гади бәйләм белән күзәнәкләрне киметеп бәйләргә. Күзләрне шулай ук төрле төсләр кулланып формалаштырырга. Шүрәленең өлешләрен эченә синтепон, я мамык тутырып кабартырга. Ахырдан барлык өлешләрне бергә тоташтырырга

	Төрле төстәге җепләр, крючок, кайчы.


